
ՏԵ Ղ Ե Կ Ա Ն Ք-ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 Հայաստանյայց Առաքելական Սուրբ Եկեղեցին (Մայր աթոռ սուրբ Էջմիածին) Հայկական բարեգործական ընդհանուր միության Հայաստանյան ներկայացուցչության գրասենյակի աջակցությամբ նախատեսում է ամբողջովին հիմնանորոգել Մալաթիայի Հայորդյաց տան շենքը և վերանորոգման աշխատանքները նախատեսվում է ավարտել 2021 թվականի ավարտին: Հայորդյաց տան գործունեությունը ժամանակավոր այլ հաստատություն տեղափոխելու նպատակով՝ Մայր Աթոռ Սուրբ Էջմիածինը համապատասխան գրությամբ դիմել է ՀՀ վարչապետին՝ ՀՀ Պաշտպանության նախարարությանն ամրացված քաղաք Երևան, Սեբաստիա 37 հասցեում գտնվող Մալաթիա-Սեբաստիա զինվորական կոմիսարիատի թափուր շենքը 3 տարի ժամկետով անհատույց օգտագործման իրավունքով Մայր Աթոռ Սուրբ Էջմիածնին տրամադրելու խնդրանքով:
 	Հաշվի առնելով Հայաստանյայց Առաքելական Սուրբ Եկեղեցու առաջարկության վերաբերյալ ՀՀ պաշտպանության նախարարության դիրքորոշումը և հիմք ընդունելով ՀՀ վարչապետի 11.11.2019թ. № 02/16.3/50375-2019 հանձնարարականը՝ Պետական գույքի կառավարման կոմիտեն մշակել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, որով առաջարկվում է քաղաք Երևան, Սեբաստիա 37 հասցեում գտնվող Մալաթիա-Սեբաստիա զինվորական կոմիսարիատի թափուր շենքը 3 տարի ժամկետով, անհատույց օգտագործման իրավունքով հանձնել Հայաստանյայց Առաքելական Սուրբ Եկեղեցուն:


ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:


ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անհատույց օգտագործման իրավունքով անշարժ գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:



ՏԵՂԵԿԱՆՔ
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին


«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագիծը մշակվել է Տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:
